
Editorial
Colloquium -

Puné e studentéve

Arta Berisha (Asistente e profesorit né léndén Praktiké- Zhanret)

Revistén qé po e shihni éshté produkt profesional i studentéve té gazetarisé sé vitit

té dyté. Jané artikuj gazetarie té punuar nga studentét né kuadér té detyrés sé fundit
semestrale né léndén Praktiké - Zhanret. Sikurse ¢do vit, edhe studentét e késaj gjener-
ate kané pasur né planprogramin mésimor t’i praktikojné zhanret e gazetarisé. Pérveg
teorisé, gjaté njé semestri, ata kané pasur rastin té mbulojné: njé lajm qé ndodh, njé
ngjarje dite a konferencé pér shtyp, té béjné reportazhe né terren dhe té trajtojné njé
problem shogéror me burimet e nevojshme, pér té sjellé njé artikull té kompletuar
gazetaresk. Po késhtu, pjesé e oréve mésimore kané gené edhe zhanret e tjera, si
komenti, analiza, editoriali, intervista etj. Nuk éshté 1éné jashté vémendjes puna né
mediat e reja vecanérisht gazetat online dhe portalet. Pér té sprovuar shkathtésité e
studentéve né raportimin e shpejt dhe té sakté té lajmit, gjaté semestrit ata jané spro-
vuar té sillen sikur punojné né gazeta online, ku lajmi detyrimisht duhet té publikohet
brenda dités. Edhe kété vit, vendosém qé revista té pérmbajé storje pér fenomene té
ndryshme qé, natyrisht, kané té béjné me situatén aktuale né shoqériné toné. Politika-
nét dhe politika ditore éshté 1éné jashté fokusit té tyre. Ana njerézore na ka interesuar
mé shumé, por edhe studentét e kané pasur mé té lehté qasjen dhe trajtimin e temave.
Temat qé do té mund t’i lexoni né kété numér reviste prekin problematika né komuna
té ndryshme té Kosovés por edhe suksese individuale. “Biblioteka e vogél e Mitrovicés,
futbollistet e suksesshme nga Gjilani, rrefime gazetarésh pér tranzicionin qé po pérje-
ton media”, jané disa nga temat e trajtuara nga studentét e késaj gjenerate. . Eshté,
pra, kjo njé puné, e nisur dhe e pérfunduar nga veé studentét. Ndérhyrjet e vetme jané
né ndonjé léshim té vogél drejtshkrimor, por jo edhe né strukturé dhe pérmbaijtje té
artikujve. Kjo tregon pér vullnetin dhe déshirén e késaj gjenerate pér té gené né anén e
atyre gé mision e kané interesin public dhe punén me profesionalizém té larté.

Rréfime Gazetarésh

Lufta pér njé

“LIKE”

Gazetaria sot nuk cmohet dhe éshté né thumb té kritikés, por gazetarja Drita
Rashiti tregon se kjo ndodh nga nxitimi pér té dalé lajmi sa mé shpejt né raport me
mediat e tjera. Kjo sipas saj bén qé pérmbajtja e tij té mos jeté né nivel.

Shumeé té rinj éndérrojné gé té béhen gazetaré,
sepse e konsiderojné gazetariné njé mundési pér
udhétime dhe pér t’u njohur me njeréz té réndé-
sishém. Megjithaté, gazetaria éshté mé shumé se
kaq. Kur gjaté pasditeve “bota normale” kryen
orarin e punés dhe clodhet, gazetari mendon pér
ditén tjetér. Gazetari nuk ka pushim... Ai gjithnjé
éshté né lufté me kohén.

Gazetari shkruan nén presionin e afateve dhe
nén stres. Ndryshe nga shkrimtari, gé shkruan
né getési, gazetari shkruan nén presion té kohés.
“Shkrimtari shkruan pér dhjetévjecarét dhe
shekujt”, kurse gazetari shkruan “mbi ditét dhe
javét”, sepse lajmi i vonuar humb efektin.

Gazetarét né Kosové thoné se megjithé véshtirésité
qé pérballet gazetaria Kosovare, éshté privilegj té
punosh gazetar.

“Té jesh gazetar do té thoté t’i shérbesh popullit
né ményrén mé té miré. Sot éshté véshtiré té jesh
gazetar. Gazetaria nuk éshté profesion gé té bén
té pasur, por sigurisht éshté nga profesionet mé
té respektueshme” - tha Drita Rashiti, gazetare ne
televizionin, Tribuna Channel.

Ajo shtoi se sikurse ¢do profesion edhe gazetaria
e ka anén e miré dhe véshtirésité né té cilat do té
hasésh.

“Qé té jesh né presionin e fjalés éshté véshtirésia
mé e madhe, sepse fjala éshté si arma, po e the
se kthen mé mbrapa dhe pér kété duhet kushtuar
kujdes, qé t€ mos marré kahje tjetér. Gjithmoné
je né hulumtim dhe kérkim té gjérave té reja, pér
té sjellé dicka sa mé té vecanté dhe té padégjuar
mé paré. Dhe uné si gazetare e terrenit nuk e kam
té lehté kur shumicén e kohés jam né 1évizje me
veturé, vetém pér té sjellé dicka mé té vecanté”-
thoté Drita .

Gazetaria sot nuk ¢cmohet dhe éshté né thumb té

4 | kritikés, por gazetarja Drita Rashiti tregon se kjo

ndodh nga nxitimi pér té dalé lajmi sa mé shpejt
né raport me mediat e tjera. Kjo sipas saj bén qé
pérmbajtja e tij té mos jeté né nivel.

“Shpejtésia sot luan rol té madh dhe gjithcka
luftohet pér njé “Like” e jo té& pérmbushjes sé
detyrimit, pér kété arsye mund té keté gjéra té
zbrazura. Sfida sot éshté qé mungon mjedisi pér té
nxitur profesionalizmin né gazetari. Mbizotérojné
interesat ekonomike e politike, pér kété arsye
nganjéheré mund t€ jeté e mosbesueshme”- tha
Drita. Lufta pér “Like” éshté e pranishme, por jo
cdo njeri pélgen gjithcka gé postohet nga portalet
dhe i lexon ato. Lidhur me kété temé studentét

e gazetarisé thoné se, jané té vetédijshém se jo
gjithmoné prapa titujve té portaleve jané lajmet e
réndésishme dhe me interes publik.

Kastriot Hetemi, student i v it tc dyté,
Fakulteti i Komunikimit Ma§iv

“Titujt dhe pérmbajtja e lajmeve gé postohen

né portale pér mua nuk kané asnjé réndési,

nga uné nuk marrin as “like”(pélqim) e as
“share”(shpérndarje), madje kété gjé nuk e béj
edhe po té postoheshin nga ndonjé familjar i imi,
por nése lajmi éshté vérteté pér t'u pélgyer atéheré
kété gjé e béj pa hezituar”- thoté Kastriot Hetemi,
student né vitin e dyté té Fakultetit té Gazetarisé

Edhe Dardan Caka, student né degén e Produk-
sionit, thoté se faget e portaleve né rrjetet sociale
i lexon vetém nése béhet fjalé pér njé temé me



Eljesa Behluli, studente e *
Fakultetit te Gazetarisé |

interes. Eljesa Behluli, po késhtu studente e
gazetarisé, thoté se portalet zéné njé vend té
réndésishém né informimin e publikut. Por ajo
veté shfrytézon edicionet e lajmeve né televizion
dhe gazeta, pér t'u informuar mé sakté.

“Kur dua té kem informacion pér njé ¢éshtje apo
ndodhi, zakonisht até e mésoj pérmes gazetave
apo lajmeve né televizion. Kjo ményré mé duket
mé e miré€, pasi qé aty marr informacione mé té
gjera dhe mé té besueshme” - thoté Behluli.

Gazetarja Arta Berisha, e cila angazhimin e saj
profesional ia ka kushtuar punés né televizion

- thekson se me zhvillimet e shpejta té teknolog-
jisé, ka ndryshuar edhe ményra e té ushtruarit té
profesionit té gazetarisé.

“Sot jemi déshmitaré pér praniné e emisioneve té
ndryshme televizive “Live” né facebook. Ky éshté
vetém njé shembull gé tregon se mediat tradicion-
ale, televizionet dhe gazetat, angazhohen gé té
jené té pranishme edhe né platforma online, qé
ofron interneti” - thekson gazetarja Berisha. Sipas

saj, né kohét e sotme, njé gazetar € punon né tel-

evizion apo gazeté, nuk e ka rehatiné g€ té shkojé
né redaksi pér té shkruar lajmin, atij i duhet qé
nga vendi i ngjarjes t’i dérgojé té gjitha materialet
né ményré qé fillimisht lajmi té publikohet né
webfage. “Kjo pér té gené konkurrenté me mediat
online” - thoté gazetarja Berisha. Por shpejtésia e
publikimit té lajmeve, jo gjithmoné rezulton me
sukses pér veté mediat dhe gazetarét. Né shumé
raste, lajmet gé publikohen né portale apo plat-
forma té ndryshme online, jané té paverifikuara
nga burimet e nevojshme té informacionit. Ndodh
gé té publikohen edhe lajme térésisht té pasakta.
Elvin Luku, gazetar né televizionin Vizion Plus né
Tirané, thoté se éshté e réndésishme gé gazetari

t’u géndrojé besnik parimeve ideale té gazetarisé,
té jeté i paanshém, objektiv, i sakté, i besueshém.

“Uné besoj se té jesh gazetar, pikésépari, do té
thoté té respektosh parimet e tua, té jesh i nder-
shém me veten dhe té raportosh até qé t’i beson
se éshté e vérteté...Pér mua e vérteta nuk éshté
universale. Nuk kemi njé té vérteté, por shumé
kéndvéshtrime mbi njé realitet té caktuar dhe
éshté publiku ai qé zgjedh dhe beson té vértetén
e tij. Mendoj se raportimi i njé gazetari sot varet
shumé nga géllimi, faktet dhe konteksti nga ku ai
raporton... Nése ndryshon njé prej kétyre ele-
mentéve ndryshon dhe e vérteta - thekson Luku.

Pavarésisht natyrés sé punés, secili gazetar
e shpjegon gazetariné si profesion gé kérkon

Elvin Luku, 2=
Profesor né Eakultetin'e Komunikimit Masiv

pérkushtim té madh.

“Gazetar do té thoté té punosh 24 oré, gé d.m.th. e
di kur del nga shtépia, por nuk e di se kur kthe-
hesh, me njé fjalé té jesh gazetar éshté njé profe-
sion mjaft sfidues, “Vetém ata gé e kané pasion
gazetariné vazhdojné kété udhétim té véshtirg,

i cili mund té shpjeré drejt lavdisé” - pérfundon
Albana Hasani, gazetare né portalin gazeta Info
Press.

Jeta e gazetarit éshté dinamike. Ka jeté té geté,
té zakonshme, ku gjérat zhvillohen ngadalé. Kjo
nuk ndodh me gazetarin.

Gazetari nuk éshté person i dégjueshém. Ai
angazhohet né shoqgéri. Me vetiniciativé merr
pjesé né mbrojtjen e sistemit t€ vlerave né shoqéri
(politik, ekonomik, kulturor, arsimor etj.) Gaze-
tari angazhohet edhe pér ndryshime shogérore,
kur jané té nevojshme. Megjithaté, gazetari nuk
jep leksione, as késhilla, ai vetém informon.

Albana NEVZADI dhe Guxon SHALA



Biblioteka e vogél e Mitrovices

“Uné kaloj disa oré né bibliotekén e qytetit, por nganjéheré pér shkak té hapésirés
qé mungon, duhet té kthehem né Bibliotekén e shkollés, pér té vazhduar leximin-
tha Alberta Osmani, nxénése

Biblioteka “Latif Berisha”,
Mitrovicé 4

Pértej problemeve té natyrés politike e etnike,
gytetarét e Mitrovicés ballafagohen edhe me
probleme té tjera, sic éshté mungesa e bibliotekés
sé gytetit. E bartur né njé objekt té vogél, me
hapésira té vogla leximi edhe me mungesé té
kushteve elementare, biblioteka e qytetit “Latif
Berisha” tashmeé rrezikon té humbé identitetin e
saj. Drejtori i Drejtorisé pér Kulturé Rini dhe Sport,
Fidan Ademi- thoté se po punohet drejt zgjidhjes
Sé problemit.

“Eshté shumé evidente gé objekti né té cilén éshté
biblioteka, nuk éshté né vendin e duhur, ne jemi
duke shikuar pér mundésiné e vendosjes né njé
hapésiré té re, té cilin e parashikojmé me planin
toné strategjik. Dhe besoj qé brenda kétij viti, bib-
liotekén do ta zhvendosim né njé hapésiré shumé
mé té pérshtatshme dhe sébashku me Drejtorin
dhe té tjerét, do té krijojmé kushte shumé mé té
mira pér lexim”- tha Ademi.

6 | Drejtori i bibliotekés, Miftar Kurti shprehet i

kénaqur me lexuesit, ku tha se po béhet pérpjekje
gé biblioteka té vendoset né njé objekt té pérshtat-
shém.

“Ne jemi té kénaqur me nxénésit dhe me studentét
qé e shfrytézojné bibliotekén, mirépo biblioteka e
qytetit ka njé objekt jo pérkatés, i cili nuk i ploté-
son kushtet pér momentin, megjithaté duhet té
béjmeé njé zgjidhje” - theksoi Kurti.

iftar

Drejtori i Bibliote
me autorin e shkrimit



Biblioteka lévizése éshté jashté funksionit

Por nuk éshté vetém biblioteka e qytetit, funk-
sionimi i s€ cilés po déshton, Mitrovica pérfitoi
nga njé donacion i Ambasadés Holandeze njé
biblioteké 1évizése, kamioneté me rafte librash pér
té shétitur né zona, fshatra ku mungon biblioteka.
Por fatkeqgésisht edhe kjo éshté jashté funksionit.

“Po ne, kemi pasur kété donacion nga Amba-
sada Holandeze, por ajo éshté jofunksionale né
mungesé té njé shoferi”- tregon drejtori i bibli-
otekés. Pér mé tepér drejtori i kulturés né komuné,
nuk ka fare informacion pér kété donacion.

“Uné kam filluar punén mé 22 dhjetor 2016 dhe
pér donacionin né fjalé nuk kam té dhéna té
mjaftueshme qé té pérgjigjem, ne kemi problem
edhe me bibliotekat statike, sepse shumé vend-
banime té médha nuk kané vend ku té lexojné.
Puna joné kryesore do té jeté pér té funksionali-
zuar bibliotekat statike.dhe njékohésisht té béjmé
njé zgjidhje pér shofer té bibliotekés 1évizése
brenda periudhés gjashté mujore” - theksoi Ademi

Nga ana e tyre studentét shprehen té kénaqur
me titujt e librave, por jo edhe me hapésirén pér
lexim.

“Ka hapésiré té mjaftueshme vetém pér ata té cilét
jané té regjistruar, por pér ata té cilét nuk jané té
regjistruar, kjo hapésiré nuk i plotéson nevojat e
lexuesve. Po ashtu mungon njé biblioteké uni-
versitare, té cilén duhet ta keté ¢do biblioteké e
qytetit” - tha Asel Hasani, studente

“Uné kaloj disa oré né bibliotekén e qytetit, por

nganjéheré pér shkak té hapésirés gé mungon,
duhet té kthehem né bibliotekén e shkollés, pér té
vazhduar leximin” - tha Alberta Osmani, nxénése

Me gjithé problemet, biblioteka vazhdon té funk-
sionojé né té gjithé sektorét gé e pérbéjné

Sektori i pérpunimit dhe klasifikimit té librave,
luan rol ky¢ né funksionimin e Bibliotekés.

“Né kété sektor hyjné librat né formé dhurate
apo té bleré, té cilét klasifikohen deri te lexuesi.
Ményra e klasifikimit té librit apo rrugétimit deri
te raftet, s€ pari duhet té klasifikohet, inventa-
rizohet, katalogohet dhe vendoset népér rafte.
Edhe pse mungon hapésira pér vendosjen e
rafteve, ky sektor luan rolin ky¢ né funksionimin
e bibliotekés” - tha drejtoresha e sektorit Medina
Nuka

NEé sektorin e “Periodikut” dhe “Vendlindjes”,
arkivohen gazetat ditore, si dhe krijimet letrare té
Mitrovicés dhe rrethinés.

“Né sektorin e periodikut mbledhim gazetat
ditore, ku zakonisht marrim tre gazeta ditore,
fatkeqésisht nuk mundemi t€ marrim njé numér
mé té madh, né mungesé té buxhetit, ndérsa né
sektorin “Vendlindja”, mblidhen té gjitha krijimet
letrare té té gjithé krijuesve té Mitrovicés dhe né
rrethiné. Kéto i mbledhim dhe i mbajmé si arkivé
dhe trashégimi pér té ardhmen, e cila ka njé
réndési pér Mitrovicén dhe rrethinén” - u shpreh
drejtoresha e kétij sektori Mejreme Xhemaijli.

Kastriot HETEMI

Pamje nga ambientet e bibliotekes



Shtépia e Kulturés né Skenderaj, organizon kryesisht aktivitete me motive kombétare dhe patriotike

Rinia e Skénderajt nuk i preferon
aktivitetet patriotike, por ato rinore

Aktivitetet kryesore g€ organizohen né kuader té sektorit té kulturés jané:

Dita e Clirimit té Skénderajt; Rapsodia Shqiptare; Dita Ndérkombétare e Librit

Dita Boteérore e Femijéve; Akademi Pérkujtimore

- Shtépia e Kulturés né Skénderaj
S T e e Zealed (4 :
Shtépia e Kulturés "Hasan Prishtina” né Skén-
deraj éshté themeluar né vitin 1982, kurse né
kuadér té saj jané Teatri, Muzeu, Biblioteka dhe

Qendra Rinore Publike.

Aktivitetet kryesore qé organizohen sa i pérket
sektorit té kulturés jané : Dita e Clirimit té Skén-
derajt, Rapsodia Shqiptare, Akademi Pérkujti-
more, Dita Ndérkombétare e Librit, Dita Botérore e
Fémijéve.

Por aktivitetet kulturore qé organizohen nuk jané
té mirépritura nga qytetarét e Komunés. Kjo pér
shkak se sipas tyre, ato jané me motive kombétare
dhe té rinjté kané kérkesa té tjera.

Ka edhe nga ata, qé nuk e kujtojné herén e fundit

8 | kur e kané vizituar “Shtépiné e Kulturés”. ”"Nuk e

di, besoj se kam gené né klasén e teté, kur éshté
shfaqur njé film vizatimor pér 1 Qershorin, Ditén
e Fémijéve. Asnjéheré nuk kam gené mé, sepse
nuk ka pasur ndonjé aktivitet qé mé ka béré té
shkoj”- tha Arjeta Kastrati. E té njéjtit mendim
pothuajse éshté edhe nxénésja Arlinda Geci. Ajo
theksoi se, pér té rinjté aktivitetet me tematika
kombétare dhe patriotike nuk jané shumé intere-
sante. “Gjithmoné kam shkuar vetém kur na kané
dérguar mésimdhénésit pér ndonjé manifestim
pérkujtimor, apo pér dité té shkollés, sepse kané
performuar disa nga shoget dhe shokét”- shtoi
ajo.

Nga ana tjetér, drejtori i Drejtorisé pér Kulturé,
Rini dhe Sport né Komunén e Skénderajt, Hajriz



Koca, pranon qé kryesisht aktivitetet jané me
motive patriotike “Organizimi yné kryesor éshté
pér 28 Néntorin, pér festivalin “Rapsodia Shqip-
tare”, po ashtu edhe pér manifestime té tjera

né pérkujtim té déshmoréve. Pér kéto aktivitete,
shfrytézojmé Teatrin toné, i cili né kéto raste nuk
ka kapacitet qé t’i mbajé té gjithé té interesuarit,
ku kryesisht jané personat e moshuar” - tha ai.

Mirépo, ajo gé i térheq mé sé shumti qytetarét e
késaj komune jané filmat. “Ne nuk kemi kinema
né qytet, por viteve té kaluara kané shfaqur kétu
né Teatér, filma shqip ose té huaj. Mé mungon ajo
kohé dhe ai argétim” - thoté Filloreta Xhemaijli.

Por, Murtez Gashi, i cili éshté rreth té gjashtéd-
hjetave thoté se, vlerat patriotike nuk duhen
harruar asnjéheré, por gjithashtu sipas tij duhet té
organizohen edhe aktivitete té tjera pér té rinjté.

“Eshté e vérteté qé té rinjté tané kérkojné aktiv-
itete mé moderne, por nuk duhet t’i shmangim ato
patriotike, sepse nuk duhet té harrojmé asnjéheré
népér periudhat qé kemi kaluar pér ta fituar kété
liri” - ka shtuar z. Gashi.

Aktivitetet nga Qendra Rinore Publike,
zgjojné mé shumé interesim

Né komunén e Skénderajt, ekziston edhe Qendra
Rinore Publike, e cila organizon kryesisht aktiv-
itete té€ ndryshme kulturore dhe argétuese pér rini,
po ashtu disa aktivitete kané pasur edhe géllim
humanitar. Aktivistét e késaj gendre kané shénuar
suksese edhe né sektorin e sportit. Shembulli
konkret éshté Iliriana Haliti, e cila tani pérfagéson
Kosovén né ping-pong né Lojérat Olimpike.

Misioni i gendrés sipas koordinatorit té& Qendrés
Rinore Publike, Arben Veliu, éshté gé t’i motivojé
grupet rinore pér pjesémarrje né jetén publike,
kulturore dhe rekreative. “Qendra joné vizitohet
kryesisht nga té rinjté té moshés 14-23 vjec, ku
kemi kryesisht nxénés té shkollave té mesme.
Kurse kemi 500 aktivisté gé jané té mjaftueshém
pér té kryer secilén iniciativé” - thoté ai .

Donjeta Teraku éshté njéra nga aktivistet e késaj
gendre, e cila éshté e kénaqur me punén dhe
ményrén se si veprojné ata sébashku pér t’ia
arritur géllimeve. “ Q& kur ka filluar aktivitetet e
saj kjo qendér, jam béré pjesé e pandashme e saj.
Gjithmoné pér aktivitetet si pastrimin e qytetit
toné, shpérndarjen e dhuratave etj, kam gené ¢do

Salla e aktiviteteve té shtépisé sé kulturés
né Skénderaj

heré e gatshme té bashképunoj” - tha 19 vjecarja.

Kurse Bleona Kadriu, e cila éshté nxénése e
shkollés sé mesme, vleréson aktivitetet e Qen-
drés Rinore. “Nuk kam gené pjesé asnjéheré né
ato organizime, por njé rast i tyre mé ka 1éné mé
shumé pérshtypje vitin e kaluar, né sheshin Adem
Jashari, ku kané vendosur pemén e vitit té ri té
gjaté, e ndértuar me shishe té plastikés”.

Njé aktivitet tjetér nga kjo gendér éshté edhe
dhurimi i disa librave pér Ditén Ndérkombétare

té Librit. “Kemi futur disa libra né gese dhe i kemi
varur né pemé, gé gjendet disa metra larg objektit,
kryesisht né sheshin Adem Jashari” - ka théné
Arben Veliu.

Qendra Rinore Publike, e cila mban “gjallé” kul-
turén né kété komuné, veprimtariné e saj e zhvil-
lon gé nga viti 2011 dhe financohet nga Komuna

e Skénderajt, Ministria e Kulturés, Rinisé dhe
Sportit, kurse pérkrahet nga Ministria e Integrimit
Evropian, si dhe nga Ambasada té shteteve mike
né Kosoveé.

Xheneta Murtezaj

| 9

Intervisté me

Rona Nushi

Trajtimi i lekurés me produkte natyrale

Rona Nushi nisi pasionin e saj pér t’u kujdesur pér shéndetin, gé né mosheé té re.
Ajo fillimisht ishte e dhéné pas aktiviteteve sportive né natyré, cka ka ndikuar gé
dashuria e saj pér natyrén, té rritet nga dita né dité. Kété pasion, ajo vendosi t’a
shndérrojé né profesion, duke studiuar né Tirané. Pjesén praktike té studimeve e
vazhdoi né Milano. Diplomoi si farmaciste me diplomé té dyfishté. Meqgenése temén
e diplomeés e kishte punuar pér produktet kozmetike, kjo ka gené njé shtytje mé
shumé drejt profesionalizmit té saj, né keté fushé. Pérse duhet qé fytyrén toné ta
trajtojmé né ményré natyrale,,- na tregon ajo né vazhdim.

Cfaré ka ndikuar tek ti gé té pérdorésh bimét pér Kam filluar té eksperimentoj pér té pérgatitur
kujdesin ndaj lékurés dhe jo kremérat e zakon- produktet kozmetike vetém pér veten si fillim,
shém? por duke e studiuar kété fushé mé shumé edhe né

Universitet dhe duke u rritur kérkesa e familjes
dhe shogérisé sime pér até, e ktheva né profesion.
Dhe gjéja mé e bukur éshté kur pasioni kthehet né
profesion.

Njohurité e shumta né lidhje me pérbérésit e

produkteve kozmetike komerciale dhe efektet e

tyre né shéndetin toné&, kané gené faktori numér
10 | njé gé uné té heq doré totalisht nga kéto produkte.



Si ka gené pérvoja e studimeve né njé Universitet
italian?

Pérvoja ime né Milano ka gené kthesa e gjithé pro-

fesionit tim né rrugén e suksesit. Atje pérvec Uni-
versitetit kam ndjekur edhe panaire e kongrese
pér kozmetikén, si dhe jam njohur mé shumé me
zbulimet e fundit né kété fushé. Njohurité e mia
dhe frymézimi im pér kété gé béj, mé sé shumti
vijné nga Milano.

Cilat jané pérparésité e pérdorimit té produkteve
me pérmbajtje natyrale né fytyré?

Pérparésité jané té shumta. Pérvec qé evitojmé
produktet e démshme pér shéndetin toné e ush-
gejmeé lékurén si dhe pérfitojmé nga té mirat e
natyrés. Produktet komerciale jané si “fast food”,
béjné njé efekt “mashtrues”, gé duket se po na
béjné miré, por éshté vetém momental. Né peri-
udhé afatgjaté e kuptojmé gé na kané béré mé
shumé dém se sa miré, ndérsa produktet natyrale
veprojné pozitivisht dhe pa déme anésore (nése
pérdoren sic duhet).

Nga té ka ardhur ideja qé té krijoni linjén tuaj té
kremérave BIO - natyrale?

Idea deri tek krijimi i linjés Bees & Trees, ka
rrjedhur né ményré shumé spontane. Kam filluar
té béj produkte pér veten si fillim, pastaj edhe pér
familjen e migté e mi. Kérkesat filluan té rriten
cdo dité e mé shumé dhe nuk doja ta prezentoja
produktin tim né ményré jo profesionale. Késhtu
krijova njé linjé, e cila tashmé vepron ligjérisht si
njé linjé kozmetike natyrale.

A pérdorni aromatizues pér kremérat qé ju i prod-
honi, apo ato jané té gjitha me aromé natyrale?

Aroma e produkteve té mia éshté e gjitha rrjed-
hojé e pérbérjes. Nuk shtoj aromatizues artificialé
apo cfarédolloj pérbérési tjetér sintetik. E gjithé
pérbérja, éshté me prejardhje natyrale.

Ju keni njé kanal né YouTube, dhe né videot ku

ju tregoni si té krijohen dhe aplikohen maska té
ndryshme pér fytyré, a pérdorni vajra esencialé té
biméve? Sa jané kéto vajra té mira pér lekuré?

Né kanalin tim né YouTube, mundohem té

shpjegoj me video pérgatitjen e shumé produkteve
kozmetike, g€ mund té béhen né kushte shtépie.

Vajrat esencialé kané dobi té panumérta, jo vetém
pér lekurén, por né shumé sfera té jetés soné,
varésisht nga bima gé i pérkasin dhe efektet jané
té ndryshme.

Sipas jush, cilat jané metodat qé duhet t’i pérdorim
né meényré qgé té kemi lékuré té pastér?

Kujdesi ndaj lekurés ndryshon me stinén, duke
gené se ndryshojné dhe temperaturat dhe ményra
se si 1ékura joné reagon né kéto kushte atmos-
ferike. Né dimér p.sh éshté i nevojshém njé hid-
ratim mé i madh, duke gené se bien temperaturat
dhe ambientet ku géndrojmé jané mé té thata (nga
ngrohja me kondicioner etj.). Ndérsa né veré éshté
mé e nevojshme mbrojtja me mbrojtés dielli me
faktor mbrojtés mé té larté. Eshté e réndésishme
té kujdesemi pér shéndetin toné, jo vetém me ané
té ushqimit apo sportit, por népérmjet cdo gjéje qé
arrin té futet né organizmin toné dhe ta démtojé
até. Dhe kétu, njé vend té madh zéné produktet
kozmetike, pérbérésit e té ciléve arrijné té kalojné
né qarkullim té gjakut, duke shkaktuar déme té
médha né shéndetin toné. Prandaj, natyra na
siguron kujdes té shéndetshém té trupit toné edhe
népérmjet produkteve kozmetike.

Jeta SELMANAY | 1,



Jeta né Medvegijé

Pérballé Stacionit Policor, gjendet
shkolla e mesme “Nikolla Teslla”. Gjen-
erata e paré shqiptare éshté regjistruar
né vitin shkollor 2008/2009. Shkollé
dygjuhésore, por né administraté nuk ka
asnjé shqiptar té punésuar.

Brenda zonave malore té Kosovés Lindore,

né pjesén e epérme té lumit Jabllanica, éshté
Medvegja, njé qytet dhe komuné gé gjendet né
pjesén jugore té Serbisé. Juridikisht dhe zyrtarisht
fshatrat shqiptaré trajtohen si Bashkési Lokale:
Kapiti, Llapashtica me Gjylekresht, Tupalla,
Siarina, Rama Baja, Svirca dhe Banja e Siarinés.
Komuna e Medvegjés numéron 34 fshatra, dhjeté
nga té cilét jané té banuar nga shqiptarét. Bazuar
né té dhénat e regjistrimit té popullsisé né vitin
2012 né Medvegijé, jetojné gjithsej 2812 shqiptaré
dhe 7163 serbé. Viteve té fundit ndérkaq, komuna
po braktiset nga shqiptarét. Té dhéna jo zyrtare
flasin pér njé numér prej vetém 600 shqgiptarésh,
gé jetojné aktualisht né Medvegijé.

Pérfagésuesit politiké té shqiptaréve, veca-
nérisht Partia Demokratike, fajéson pushtetin
lokal pér spastrimin etnik, sic e quajné ata.
Bajram Mustafa, kryetar i késaj partie, sé fundi

i ka dorézuar njé kérkesé me shkrim kryeshefit

té stacionit policor, Zoran Angjelligit. Ai kérkoi
nga pérfagésuesit e policisé sqarime se, kush po
kérkon nga policia pasivizimin e vendbanimeve
té shqiptaréve té Medvegjés. “Ata jané pérgjigjur
se éshté pushteti lokal dhe kur themi “pushteti
lokal” gjithmoné mendojmé né Partiné pér Vep-
rim Demokratik, gé udhéhiqet nga Riza Halimi,

e cila éshté né pushtet me partité serbe.” — tha
Bajram Mustafa. Shteti serb ka filluar ¢regjistrimin
e shqiptaréve, té cilét braktisin Medvegjén pér njé
vendbanim né Kosové.

Nga ana tjetér, Leme Xhema, nénkryetare e
Kuvendit Komunal, shprehet e shqetésuar né
pérzierjen e komunés né kété céshtje. “Komuna
nuk ka kurrfaré ndikimi tek adresat, regjistrimin e
popullsisé e bén Ministria e Punéve té Brendshme
né cdo shtet ”- tha ajo. Kosovén sipas rezulutés
1244, Serbia e konsideron territor té vetin, pér kété

12 | arsye medvegjasit e shpérngulur né Kosové nuk

mund t’i kené dy vendbanime. “Kjo céshtje do
trajtim shtetéror”- vazhdoi znj. Xhema.

Gjuha shqipe mungon né institucione

NE hyrje té objektit té komunés gjendet vetém
flamuri i Serbis€, ndérsa né portén hyrése té
komunés shkruan né serbisht dhe né shqip, se cili
institucion éshté ai. Né komuné punojné gjithésej
78 punétoré, ku vetém shtaté prej tyre jané
shqiptaré. Né institucionet e tjera rrallé mund té
dégjosh diké duke folur shqip, apo duke ofruar
shérbime né gjuhén shqipe. Né Qendrén Sociale

e né Posté nuk ka asnjé shqgiptar té€ punésuar. Né
shéndetési jané vetém dy shqiptaré té punésuar.
Gjéndje e njéjté éshté edhe né turizém me vetém
dy té punésuar. Ndérsa, né polici jané nénté
shqiptaré qé punojné. “Nuk éshté qé nuk ka vende
pune pér shqiptarét, por problemi éshté qé nuk
kemi kuadro té mjaftueshém, ngase njerézit jané
shpérngulur e nuk jané kthyer”- tha znj.Xhema.

Kur pérmendet Presheva, Bujanovci e Medvegja,
késhtu té renditura njéra pas tjetrés, té krijon
pérshtypjen se jané véllezér gé jetojné bashké, por
né fakt, jetojné secili né shtépité e tyre dhe larg
njéri-tjetrit. Gjeografikisht Medvegja €shté 155 km
larg Preshevés, ndérsa 131 km larg Bujanovcit.

“Ti shkon tri heré né Prishtiné deri té shkosh né
Bujanovc”- kujton Leme Xhema.

Pika ndarése nga vendlindja

Medvegja éshté vetém 60 km larg nga Prishtina.
Bileta kthyese e autobusit nga Prishtina pér Med-
vegjé, kushton vetém pesé euro. Pra, éshté vetém
njé autobus ditor gé qarkullon né até relacion.
Pika kufitare mé e frekuentuara éshté Mutivoda,
piké kufitare qé ndan Kosovén me Serbiné. Kalimi
mund té béhet vetém me letérnjoftim.



Kthimin e medvegjasve né vendlindje e quajné
“shpresé”, e cila po shuhet bashké me vendin.
“Kété linjé, Prishtiné-Medvegié e shihja si shpresé
pér kthimin e medvegjasve né trojet e tyre, por
véshtiré té ndodhé kjo!”- tha Brahim Hajvazi,
shofer i autobusit “Selo Tours”.

Nuk éshté i pamundur vetém kthimi, por edhe
géndrimi i atyre qé kané mbetur. Verén e kaluar
kané ikur shumeé té rinj, ca né studime e ca kané
marré rrugén e kurbetit. Hapja e vendeve té reja
té punés, do té ishte shpétim pér ata gé kané
mbetur. “Té kem njé puné, nuk do té kisha kohé
vazhdimisht té mendoj gé té largohem nga ky
vend”- tha Senda Beha, student i vitit té treté né
Fakultetitin Ekonomik. Né Fakultetin Ekonomik e
Juridik, gé dy vite nuk ka regjistrim té studentéve
té rinj, pér kété arsye éshté larguar edhe Aldona
Mustafa. “Véshtiré e kam larg familjes, por mé
véshtiré do ta kem kur té diplomohem dhe até
diplomé nuk do ta njohé shteti serb.”- tha Aldona,
tani studente e vitit té paré té Gjuhés Angleze.

Jo té gjithé né gjeneratén e Aldonés kané vazh-
duar studimet. Shoku i saj, Rahim Shahini né
pamundési té vazhdojé studimet né Kosové,
vendosi té largohet nga Medvegja pér né Francé.
“Humba studimet, nuk humbas asgjé mé shumé
nése e provoj, nése mé kthejné, asgjé askujt.”- tha
Rahim Shahini.

Mungesa e librave né shkolla

Pérballé Stacionit Policor, gjendet shkolla e
mesme “Nikolla Teslla”. Gjenerata e paré shqip-
tare éshté regjistruar né vitin shkollor 2008/2009.
Shkollé dygjuhésore, por né administraté nuk ka
asnjé shqiptar té punésuar. Gjithésej 196 nxénés,
ku 29 prej tyre jané shqiptaré. Problem nuk del té
jeté vetém numri i vogél, por edhe librat. Nxénésit
nuk kané libra, ata detyrohen té marrin shénime.
“Eshté e lodhshme , por jemi mésuar”- tha Pran-
vera Aliu.

Para vitit 1992, ka ekzistuar mésimi i ashtuquajtur
i orientuar. Ka zgjatur tri vite dhe né vitin e treté
nxénésit jané pércaktuar se né cilin drejtim déshi-
rojné té vazhdojné shkollimin. Profesori i paré dhe
mé i vjetri me stazh pune, Gani Krasniqi e kujton
me nostalgji kohén e mésimit té orientuar. “Pér

ne ajo kohé ka gené mé e miré, sepse ka patur

mé shumé nxénés dhe kuadri arsimor sigurohej

gona Sahiti, nxenese

edhe nga Kosova, bile ka patur edhe magjistra

si profesori i nderuar i fizikés z.Sylé Tahirsylaj”.
Kéto gjenerata kané 1éné gjurmé si, emrin e tyre
té gdhendur né bankat shkollore dhe njé fotografi
té pérbashkét, qé éshté mbuluar nga pluhuri, por
gé ende jané té vendosura né murin e koridorit té
shkollés.

Biblioteka komunale “Petar Petrovig-Njegosh”,
ka filluar punén mé 1 prill 1996. Né fillim ishte e
pajisur vetém me libra né gjuhén serbe. Ndérsa
mé 4 prill 2007, éshté pajisur edhe me libra

né gjuhén shqipe. Antigona Sahiti, adhuruese
librash, me duar bosh doli nga biblioteka e qgytetit.
“Pérséri, librin gé kérkova nuk e gjeta!”- tha ajo.
Kjo biblioteké éshté e pajisur vetém me tremijé
tituj librash. “Qé nga hapja e késaj biblioteke,
numri i titujve nuk ka ndryshuar asnjéheré.”-
tha Drita Shahini, udhéheqése e bibliotekés pér
shqiptarét. Kérkesave pér furnizim, komuna nuk
u éshté pérgjigjur asnjéheré. “Kérkesat tona po
hasin né vesh té shurdhér.”- vazhdoi ajo.

E fshatarét thoné se, vetém kur kané ndonjé puné
vizitojné qytetin. “Para orés dy té pasdites i pér-
fundoj punét gé kam, pazaret a ckado qofshin.”

— tha Sokol Halimi, nga fshati Tupallé. Né& orét e
pasdites qytetit i kthehet heshtja. Perdet e kuge té
késaj shfagje bien shumé herét dhe ¢do gjé bie né
gjumeé deri té nesérmen.

Albulena SYLA
kE

Pylli i Arinjve né Prishtiné

Jeta jashté izolimit

Ata mbaheshin né kushte té mjerueshme, té lidhur me zinxhiré dhe né hapésira té
ngushta dhe té papérshtatshme pér jetén e tyre. Disa prej arinjve mbaheshin né
shtépi private si kafshé shtépiake, e disa té tjeré né restorante né qytete té ndry-

shme té Kosovés.

Pylli i Arinjve né fshatin Mramor té Komunés sé
Prishtinés, éshté shndérruar né pikeé té réndé-
sishme turistike pér vizitoré vendoré e té huaj.
Jané pikérisht arinjté e murrmé, té cilét deri para
pak vitesh mbaheshin té izoluar népér ambi-
ente private, gé e béjné kété vend térheqés pér
vizitorét.

Jeta Lepaja, pérgjegjése pér komunikim, béri té
ditur se jané gjithsej 13 arinj té murrmé, té cilét
jetojné né pyllin e arinjve. Ata mbaheshin né
kushte té mjerueshme, té lidhur me zinxhiré dhe
né hapésira té ngushta dhe té papérshtatshme
pér jetén e tyre. Disa prej arinjve mbaheshin né
shtépi private si kafshé shtépiake, e disa té tjeré
né restorante né qytete té ndryshme té Kosovés.

“Né vitin 2014 jané shpétuar 3 arinj té vegjél né
disa familje né regjionin e Pejés, té cilét kané
menduar se mund t’i mbajné si kafshé shtépiake”-
konfirmon Lepaja.

Sot arinjté jetojné né njé hapésiré té madhe prej
16 hektarésh. Mirémbajtésit e pyllit thoné se nuk
e pérkrahin shumimin e arinjve, sepse megjithé
hapésirén e madhe gé kané tani pér tani, ata
sérish rriten afér njerézve dhe kjo e bén té€ pamun-
dur mbijetesén né natyré.

Sot arinjté jetojné té liré né njé hapésiré mjaft
té madhe, por ka raste kur edhe futen brenda

k & B B
grilave.

“Stafi kurré nuk ka gasje direkte me arinjté,
mirépo kur ariu éshté brenda né sektor, kujde-
starét duhet ta mbyllin né vend tjetér, né ményré
gé té kené mundési té punojné né sektorin e tyre”
- sqaroi zyrtarja pér media, Jeta Lepaja.

Pér shumeé vite, Republika e Kosovés nuk ka pasur
rregulla qé pérfshijné mbajtjen e arinjve té mur-
rmé, té gjithé kané gené té izoluar né kafazé té
vegjél jashté restoranteve, me pronaré privat, me
idené gé t’i térheqin klientét.

Ishte organizata ndérkombétare pér mbrojtjen e
kafshéve “Four Paws”, e cila u ankua né institu-
cionet e Kosovés pér keqtrajtimin e arinjve.

Né néntor t€ vitit 2010, Qeveria e Kosovés, mori
hapin e paré pér shpétimin e arinjve t&€ murrmé.
Sérish ka gené organizata “Four Paws”, e cila i
ofroi Qeverisé sé€ Kosovés mbéshtetjen pér t'u
siguruar “arinjve té restoranteve” njé vend té pér-
shtatshém pér té jetuar. Ekspertét e organizatés,
konstatuan se né Kosové kishte 15 arinj té mur-
rmé, qé mbaheshin né kushte té mjerueshme. Dy
prej tyre u vrané nga pronari qé i mbante né kafaz,
né Mitroviceé.

Albana NEVZADI




Taksité ilegale né Prishtiné

Taksistéet né konflikt

Auto-taksité ilegale nuk e kané ndérmend té ndalojné transportimin e gytetaréve

Qytetarét e Prishtinés nuk e kané fare problem
kété aktivitet, mjafton t’u kryejné puné.

Né Komunén e Prishtinés ka déshtuar zbatimi i
rregullores, e cila ndalon punén e taksistéve ile-
galé népér rrugét e kryeqytetit. Mjafton té ndalesh
pér pak minuta né ndonjérin nga stacionet e auto-
buséve pér té paré numrin e madh té makinave, té
cilat presin pér té marré udhétaré. Ata punojné né
linja té ndryshme, por mé e frekuentuar duket se
éshté linja Prishtiné — Fushé Kosové. Veturat jané
pa logo dhe shenja taksie, por ato kryejné kété
funksion. Shoferét thoné se kjo éshté ményra e
vetme pér té siguruar té ardhura.

“Ende nuk mé ka ndodhur gé té mé dénojné
policét, mirépo edhe nése mé dénojné, uné prapé
do té punoj sepse nuk kam zgjidhje tjetér” - tha
Vesel Halimi.

Kjo situaté, po u sjell probleme té médha tak-
sistéve legalg, té cilét kryejné té gjitha detyrimet
ligjore ndaj shtetit. Ata thoné se taksité ilegale po
ua marrin punén, ndérsa kritikojné komunén gé
nuk ka ndérmarré ndonjé veprim.

“T€ gjitha detyrimet ndaj komunés i kryej me
rregull, por nuk jam i kénaqur me punén e ins-
pektoréve. Ata rrallé shihen né terren, madje edhe
kur dalin nuk géndrojné gjaté”- thoté Rrahman
Shabhini, i cili punon taksi prej vitesh.

Sipas Rregullores sé Transportit té taksistéve
ilegalé, té gjithé ata gé zhvillojné punén “né té
zezé” duhet té dénohen dhe té pérjashtohen nga
transporti rrugor.

Asambleisti komunal nga radhét e Lidhjes
Demokratike té Kosovés, Hetem Kupina, konfir-
moi se rregullorja nuk éshté duke u zbatuar si¢
duhet.

Qytetarét ndihen té pasigurt

Megjithése shumé qytetaré i shfrytézojné taksité
ilegale pér té mbérritur né destinacione té cak-
tuara, disa thoné se garkullimi i tyre duhet té
ndalet. Kjo pér shkak té sigurisé mé té madhe né
komunikacion.

“Uné mendoj qé taksité, té cilét kryejné punén
né kundérshtim me ligjin, duhet té largohen dhe
shteti duhet té merret me ta, t’ua sigurojé njé
vend té punés”- thoté Naser Duli, qytetar nga
Prishtina.

Ka edhe té€ atillé gé nuk e preferojné fare
udhétimin me taksi ilegale.

“Asnjéheré nuk preferoj té udhétoj me taksi
ilegale, sepse nuk ndihem e sigurt me ta”- thoté
Zahide Azemi, banore e Prishtinés. Sipas saj mé
miré éshté té presésh autobusin gé té jesh e sigurt.

Mimoza Jakupi | 15

Meditimi Transcedental, 20 minuta
mbyllje té syve drejt njé jete mé té mire

Ata mbaheshin né kushte té mjerueshme, té lidhur me zinxhiré dhe né hapésira té
ngushta dhe té papérshtatshme pér jetén e tyre. Disa prej arinjve mbaheshin né
shtépi private si kafshé shtépiake, e disa té tjeré né restorante né qytete té ndry-

shme té Kosovés.

E pamundimshme, e thjeshté dhe efektive,
teknika e Meditimit Transcendental ofron
mundésiné qé me pushim té thellé té mendjes,
trupi yné té vetéshérohet.

Sipas mésuesit té paré té Meditimit Transcen-
dental Justin Goci, béhet fjalé pér njé tekniké gé
praktikohet dy heré né dité nga 20 minuta, duke u
ulur sa mé rehat me sy té mbyllur.

“Aktiviteti mendor gjaté meditimit zvogélohet
derisa té bjeré né getési té ploté dhe té njéjtén
kohé mendja éshté e zgjuar, kjo tekniké i mundé-
son mendjes suaj té qetésohet drejt brendésisé sé
saj, né pjesén mé intime té vetes tuaj”- thoté Gogi.

Ndryshe nga shumica e praktikave té meditimit,

Meditimi Transcendental nuk kérkon shumé pérp-

jekje. Eshté i thjeshté pér t'u mésuar, éshté i lehté
pér t’u praktikuar dhe shumica e njerézve i provo-
jné pérfitimet gé né fillim, shpjegojné mésuesit e
késaj teknike té meditimit.

“E téré vlera e jetés éshté shumé e vogél, nése
jemi té lodhur dhe té stresuar. Q& né ditét e para
té meditimit ne shohim se si syté tané€ jané mé té
hapur, mendja joné éshté mé e qarté. Ndjenjat

tona drejt miqve tané duken mé té harmonishme”-

thoté Maharishi Mahesh Yogi, personi gé ia
dhuroi botés Meditimin Transcendental.

Maharishi Mahesh Yogi ishte njé fizicient nga
India, i cili né vitin 1955 filloi publikisht t'ua
mésojé mijéra njerézve teknikén e Meditimit
Transcendental, zhvilloi programin trajnues pér
mésues té MT-sé dhe mbaijti njé varg turnesh pér
ta promovuar kété tekniké. Meditimi Transcen-
dental i mbéshtetur nga kérkimet shkencore dhe
nga figurat e famshme, ndér té cilét ishin Beatles,
Clint Eastwood, David Lynch, e té tjeré&, pérjetoi
njé zhvillim té madh gjaté dekadave né vijim,

duke e mésuar teknikén mé shumé se 5 milioné

njeréz. Burimet nga qendrat botérore té mediti-

mit flasin se né boté numri i medituesve té késaj
teknike sillet diku mé tepér se 6 milioné dhe ky

numér éshté né rritje té vazhdueshme.

Né Kosové ndérkaq kjo tekniké, erdhi vetém
katér vjet mé paré, mé saktésisht né vitin 2013,
kur biznesmeni i njohur kosovar z. Hetem Rama-
dani e financoi ndjekjen e kursit té& Meditimit
Transcendental pér 300 persona. Ky kurs u mbajt
nga mésuesi i MT-sé Raja Felix Kagi nga Global
Country of World Peace (Vendi Global pér Page
Botérore-njé organizaté e themeluar nga vet
Maharishi), i cili éshté pérgjegjés pér zhvillimin

e MT-sé né shumé vende duke pérfshiré kétu
Kosovén dhe Shqipériné dhe nga mésuesi i MT-sé
nga Kroacia Mladen Juricev. “Né krahasim me
vendet fginje, né Kosové dhe Shqipéri meditimi
éshté zhvilluar pothuajse me té njéjtin ritém,

pérvec faktit gé Kosovés i mungon njé mésues
dhe njé gendér e MT-sé, pérderisa Shqipéria i

ka dy mésues, dhe ka gendrén e saj” thoté Raja
Felix. “Deri mé tani, numri i medituesve té MT né
Shqipéri éshté 700 dhe né Kosové éshté diku rreth
500 veté” - plotéson Goci.

Sipas Enver Ceskos, psikolog dhe psikoterapeut
né Qendrén Kosovare pér Psikoterapi Pozitive,
géllimi i Meditimit Transcendental éshté té reduk-
tojé streset, né ményré qé ato t€ mos kené ndikim
negativ tek ne. Sipas tij, nése ne praktikojmé

kété lloj meditimi, rregullisht ne do té arrijmé t’i
udhéheqim streset tona dhe nuk do t’i lejojmé ato
té na udhéheqin neve si mé paré. “Gjaté mediti-
mit, organizimi i njeriut aktivizon sistemin gen-
dror nervor, i cili ndahet né sistemin simpatik, gé
punon pa vullnetin toné dhe né sistemin parasim-
patik, i cili paraqet pjesén toné té vullnetshme
dhe gjaté kétij procesi, pjesa e pavullnetshme e
jona, reduktohet, duke i 1éné vendin pjesés toné
té vullnetshme, e cila fillon té dominojé cdo heré e
mé shumé” - shpjegon psikologu Cesko.

Mésuesi Goci thekson se, eksperienca e pushimit
té thellé gé ne pérjetojmé gjaté meditimit e rinon
mendjen toné dhe trupi, duke gené i lidhur
ngushté me mendjen, i redukton streset dhe
késhtu sjell shumé pérfitime shéndetésore. E
gjitha kjo mbéshtetet nga mbi 600 studime shken-
core té zhvilluara né 250 universitete té pavarura
dhe shkolla mjekésore né 33 shtete, gjaté 40 viteve
té shkuara, té cilat verifikojné kété varg té gjaté

té mirash nga teknika e Meditimit Transcenden-
tal. “Né kété ményré MT mund té ndihmojé né
largimin e migrenés, ulcerés, normalizimin e
tensionit té gjakut, largimin e depresionit, ank-
thit, pagjumeésisé, si dhe pérdorimit té madh té

alkoolit, duhanit dhe drogave”- shton mésuesi
Goci.

“Me praktikim té MT-sé ndryshimet neuro-
vegjetative sic jané té rrahurat e shpejta té zem-
rés, tensioni i larté i gjakut, dridhja, shtangimi i
muskujve, tkurrja e fshikézés sé urinés, té gjitha
kéto zbuten duke arritur njé balancé né organ-
izmin toné”- argumenton Enver Cesko.

Pér rezultatet konkrete té meditimit, flasin edhe
medituesit e rregullt. “Prej se kam filluar té
meditoj me kété tekniké, mé nuk pi asnjé hap
pér getésim, té cilét i kam pérdorur mé paré. Nuk
e lodh mé mendjen se si t’i zgjidh problemet e
pérditshme, sepse e di se me meditim do té vijé
vetvetiu zgjidhja mé e miré. Pér kété jam bindur
disa heré”- thoté Bahrije Musliu, medituese e
rregullt nga Prishtina, qé prej afro dy vitesh.

“Njé vajzé ka gené shumeé e stresuar edhe me
ankth, por pas 4 ditésh ge kreu kursin ndihej
shumé mé miré, si edhe pas njé muaji meditim
ishte jashtézakonisht shumé e lumtur, ku e
praktikon tashmeé rregullisht MT-né”- bén té ditur
meésuesi Goci.

Sipas Raja Felix, Meditimi Transcendental mund
té praktikohet qé nga mosha 4 vjecare e mé tej.
Cdo njeri gé éshté i afté té mendojé mund té medi-
tojé. Isak Pajaziti njé meditues tjetér nga Prishtina
tregon se té gjithé anétarét e familjes sé tij kané
kryer kursin e MT-s€, duke pérfshiré edhe vajzén
e tij Eliza Pajaziti-10 vjecare. “Eshté kénaq@si té
meditosh me téré familjen, sepse vérehet njé efekt
mé i madh né grup tek té gjithé, e sidomos tek
fémijét. Prej kur vajza ime ka filluar té meditojé,
ajo ndjehet shumé mé energjike, mendjen e ka
shumé mé té qarté dhe rezultatet e saj né shkollé
jané shumé mé té mira”- thoté ky meditues.

“Nga MT-ja, pérfitojné jashtézakonisht té rinjté
pér té zhvilluar potencialin e tyre té ploté té trurit,
té mésojné mé lehté, té kené sukses mé té miré né
shkollé dhe universitet, té jené té relaksuar, dhe
té diné se si ta menaxhojné stresin, té ndihen té
lumtur, té kené vetébesim dhe té jené té forté, té
kené raporte té mira dhe né kété ményreé té kon-
tribuojné pér njé shogéri mé té miré dhe page né
boté”- shprehet Raja Felix.

Agrina Sadiku

E



Ndricimi publik né kryeqytet

Lagje ne errésire

Kjo gjé shqgetéson sidomos prindeérit, pasi tani né kohé dimri errésohet herét dhe
fémijét kthehen voné nga shkolla, ata frikésohen nga genté endacaké* - thoté

Adhurim Xhemshiti, banor i lagjes.

Pak kilometra nga gendra e Prishtinés, ndodhet
lagjja “Tauk Bashge®, por ndryshe nga rrugét
kryesore té kryeqytetit qé jané té ndricuara, né
kété lagje, ndricimi publik ende nuk ka mbér-
ritur. Kérkesa e banoréve pér t’i ndricuar rrugét
ka hasur né vesh té shurdhér. Ata ankohen se
né mungesé té dritave, kjo lagje éshté béré zoné
térheqése pér genté endacaké, té cilét paragesin
rrezik pér banorét.

“Nuk e di pse askush nuk merret me ne dhe nuk
vjen pér té na paré se né cfaré telashesh jemi! Kjo
gjé shgetéson sidomos prindérit, pasi tani né kohé
dimri errésohet herét dhe fémijét kthehen voné
nga shkolla, ata frikésohen nga genté endacaké*

- thoté Adhurim Xhemshiti, banor i lagjes. Té njé&j-
tin shgetésim ndan edhe Nebih Hoti. Ai thekson
se grumbullimi i genve béhet edhe pasi éshté lagje
gé rrethohet nga zona malore.

Banorét kérkojné qé Komuna e Prishti-
nés té béje zgjidhje
Té ndodhur né véshtirési té pérditshme, banorét

apelojné tek Komuna e Prishtinés, qé té rregullojé
ndricimin publik né lagjen e tyre.

Edona Syla, studente, é&shté njé tjetér banore, e

Né lagjen Tauk Bahge
mungon ndricimi publik

"Qené endacak q# jané bére
shqetésim pér banorét e
kiyeqytetit

R

cila tregon véshtirésité e saj. “Jam studente si
dhe punoj né njé market né qytet. Shumé shpesh
mé ndodh gé té kthehem voné né shtépi. Eshté e
frikshme se e gjithé lagjja joné éshté pa ndricim.
Shumeé rrallé ka ndonjé 1évizje té banoréve né orét
e vona. Edhe pse kemi béré kérkesé né komuné,
nuk ka pasur ndonjé rezultat deri tani“ tha ajo.

“Né kété lagje jam lindur, por asnjéheré nuk ka
pasur ndricim pavarésisht se lagjja éshté mjaft e
madhe” - thoté Beqir Bunjaku. Edhe ai kérkon njé
pérgjigje nga Komuna e Prishtinés.

Zédhénésja e Komunés sé Prishtinés, Miranda
Mullafazliu premtoi se ndricimi né kété lagje do té
rregullohet gjaté kétij viti.

“Investimet e Komuneés sé Prishtinés né kuadér

té projektit pér modernizimin dhe zgjerimin e
ndricimit publik jané 116 km, pér tri vitet e fundit
dhe rruga “Lec Gradica“, éshté paraparé té kryhet
neé vitin 2017 - tha Miranda Mullafazliu, zédhé-
nése e Komunés sé Prishtinés.

Gresa MAKOLLI



Futbollistét nga Gjilani

Antigona dhe Blerta, pushtojné Zvicrén

Edhe pse né fillim nuk kishte pérkrahje nga familja, Antigona me trajnimin e saj,
arriti té€ béhej njéra ndeér futbollistet mé té sukseshme né kété klub dhe u bé golas-
hénuesja mé e miré né Ligén e femrave me 28 gola né sezon - kujton trajneri Afrim

Mehmeti.

Arritjet e vajzave kosovare né sport duket se nuk
kané té ndalur. Kété heré béhet fjalé pér dy futbol-
liste nga Gjilani, Antigona Behluli dhe Blerta
Shala, té dyja té moshés 18 vjecare do t’i bash-
kohen klubit futbollistik té Zvicrés, “Fc Zurich
Frauen”. Ato fillimisht ishin pjesé e klubit futbol-
listik gjilanas “Intelektualét”. Pranimi i tyre pér té
luajtur né Zvicér konsiderohet sukses i madh nga
trajneri Afrim Mehmeti, i cili edhe béri pérgatitjet
e para té vajzave.

Pranimi i vajzave né Zvicér, erdhi kur Antigona
Behluli, u ftua gé t’i béjé provat né ekip dhe

mé pas trajnerét vendosén gé ajo té bashkohet,
ndérsa Blerta Shala béri disa video gjaté stér-
vitjeve né Kosové dhe iu dérguan trajneréve té
klubit né fjalé ku mé pas u dérgua ftesa edhe pér
té. Lidhur me pérfshirjen e tyre né njé sport si
futbolli, i dashur mé shumé pér djemté, Antigona
Behluli thoté se si fémijé e ka pélqyer futbollin.

Né moshén 14 vjecare, ajo u bé pjesé e Klubit Fut-
bollistik “Drita”, i cili mé voné ndryshoi emrin né
KF “Intelektualét”. Ajo arriti té€ béhet njéra ndér
sulmueset mé té mira né Republikén e Kosovés.

“Futbollin e kam dashur gjithmoné, kjo lojé mé ka
béré pér vete, lirisht mund té them se i kam thyer
tabuté né shogériné toné, ku ka qené e paim-
agjinueshme gé njé vajzeé té luaj futboll, por jam
shumé e lumtur gé éndrrat e mia po realizohen
ngadalé dhe sigurt” - tha Antigona Behluli.

Edhe pse né fillim nuk kishte pérkrahje nga
familja, Antigona me trajnimin e saj arriti té€ béhej
njéra ndér futbollistet mé té sukseshme né kété
klub dhe u bé golashénuesja mé e miré né Ligén
e femrave me 28 gola né sezon - kujton trajneri
Afrim Mehmeti.

“NEé fillim babai s’mé lejonte té luaja, por gjith-
njé kur ai shkonte né puné uné dilja dhe luaja
me djemté dhe né momentin kur e vérejti gé

“Antigona Béhluli dhe Blerta Shala
. né fushen e blerte *

isha e pérkushtuar dhe e doja shumé, filloi té
mé mbéshteste né ¢do ndeshje”- shtoi Antigona
Behluli.

Blerta Shalés, pérkrahja nga familja nuk i ka mun-
guar asnjéheré dhe né vitin 2016 arriti té béhej
futobollistja mé e miré e Gjilanit.

“Nga mosha 14 vjecare merrem me Kkété sport,
ndérsa né vitin 2015 iu bashkova klubit té paré
pér femra dhe po kété vit arrita té€ pranohem né
Kombétaren e Shqipérisé U19”’- tha Blerta, mes-
fushorja e kétij klubi.

Né garat shkollore, té cilat mbaheshin né komuna
té ndryshme té Kosovés, Blerta Shala me ekipin

e saj, arriti té dalé triumfuese dhe té pérfagésojé
shkollén e mesme té Gjilanit “Zenel Hajdini”, né

Kampionatin Botéror né futboll, pér shkollat e | 19



Antigona Behluli, futbolliste nga Gjilani

mesme né Kroaci.

Kjo ishte hera e paré gé njé ekip vajzash nga njé
shkollé e Kosovés, mori pjesé né njé garé si kjo.
Shala ishte kapitene e kétij klubi. Ato u pérballén
me shkolla nga Brazili, Izraeli, Italia e Franca.

“NEé lojrat, té cilat mbaheshin né Kroaci, zhvil-
luam pesé lojé, ku tri nga ato i fituam dhe dy i
humbém. Me kété rezultat ne arritém té zémé
vendin e gjashté, si mé té mirat né boté pér shkol-
lat e mesme”- vazhdoi ajo.

Meritori i suksesit té kétyre dy vajzave éshté
Afrim Mehmeti, i cili tash e njé kohé merret me
kété profesion dhe tregoi se nuk éshté aspak e
lehté té punohet me vajza né lidhje me kété sport.

“Véshtirésia rreth klubit té vajzave mé le té kuptoj
fjalét e profesorit toné té madh, Enver Gjinolli,
kur mé thoshte se mé lehté éshté té punosh me
100 meshkuj sesa me njé vajzé, arsyeja éshté se
futbolli i vajzave né vendin toné&, nuk ka gené i
zhvilluar pér ta lehtésuar kété puné”’- tha trajneri
Mehmeti.

Edhe pérkundér faktit se Komuna pér kéto vajza
ndan njé shumé simbolike té mjeteve, entuziazmi
20 | i tyre pér kété sport nuk mungon dhe ka kérkesa

nga klubet e tjera.

“Edhe pse buxheti nuk éshté i mjaftueshém né
kété klub, ofertat jané té médha pér vajzat, té cilat
po tregojné lojé té miré dhe kérkesat kané gené jo
vetém nga Zvicra, por edhe nga Franca e Turgia
pér kualitetin qé kané kéto vajza”- tha Afrimi.

Mesazhi nga trajneri Afrim Mehmeti pér vajzat,
té cilat kané talent né kété sport éshté se duhet té
nisin até qé déshirojné dhe té arrijné suksese.

“Nuk ka mé kénaqési se té luash futboll né moshé
kaq té re, té depértojné né klube té médha evro-
piane, atyre té cilave kané talent iu them té mos
ngurrojné dhe t’i ndjekin éndrrat”- pérfundoi
Mehmeti.

Reagimi i vajzave kur té tjerét thoné se futbolli
nuk éshté pér ato, vajzat reagojné se éshté miré
té shikosh futboll vajzash e pastaj té flasin, sepse
disa vajza luajné mé miré se disa djem.

Blerona JANUZI dhe Laureta MEHMETI

